
Hilabete honetan...

Lapur ederra da bera: inoren hazi eta uzta, basoko gaztainondo eta hurritzak eder-
to dakizki arakatzen, eta sekula ez etxe kalte! Harrapatutakoa pilatu egiten du
egur-meten azpian, txorien habi abandonatuetan edo harrien arrakaletan. Bere
habia, ostera, lurpean egiten du sarritan, goroldio eta hostoekin babesa eta epelta-
suna topatuz. Ernalketa sasoian, arrak beste arra batzuekin partekatu dezake sagu-
zuloa. Emea arduratzen da kumeak aurrera ateratzeaz eta balizko harrapakarietaz

babesteaz, jaki samurra baitira katagineta,
azeri, lepahori eta santanderiarentzat,

eta ezinbesteko elikagai gaueko mozo-
lo, hontz eta enparauontzat. Urtean 4
kumaldi  izan ditzake, jaioberri ilega-
be eta itsuak munduratuz; gerora
baina, ikusmen eta usaimen zoragarria
garatuko dute! 

BASASAGUA Ratón de campo Apodemus sylvaticus



4

Drogetenitturri, 245 zkia.

OKINDEGIA
GOZOTEGIA

Bartzelonan ezagutu zuen
bere senarra oporretan, duela
bost urte eta erdi. Dena utzi
zuen eta bizitza berri bati ekin
zion, bere ametsei jarraituz.
Monza e Brianza probintziako
Giussano herrira eraman
zuten amets horiek eta gaur
egun bertan bizi da, gizonarekin
eta Asia alabatxoarekin.  
- Erabaki erraza izan zen Italiara
joatea?

Ez. Beldur handia nuen, baina aldi
berean gauza berriak ezagutzeko go-
goa. Gaizki irteten bazen, gauza asko
ikasiko nituen; ez neukan ezer galtze-
ko. Lan barik heldu nintzen, inor eza-
gutu barik, eta familia eta lagunak
atzean utzita: banekien ez zela bide
samurra izango, baina maitasunagatik
dena arriskatzeko prest nengoen. 
- Nola irudikatzen zenuen Italia?

Ez nuen asko pentsatu, pelikuletan be-
zala imajinatzen nuen: pizza, makarroiak
eta eskuak asko mugitzen duen jendea. 
- Eta zer topatu duzu?

Milanetik gertu bizi naiz, eta presaka
bizi den gizartearekin egin dut topo: egun
osoa korrika, oihuka egiten diote elkarri,
haserretzen dira, ematen du berandu hel-
tzeko beldur direla beti! Oso estresatuta
daude, eta ez da arraroa: trafiko handia
dago eta ez dago garraio publikorik, ez
daude oso ondo antolatuta!
- Eta alde pertsonalean?

Bidaia honek nire bizitza aldatu du
zentzu guztietan. Ezkondu naiz eta ume-

txoa izan dut: espero nuena baino de-
zente gehiago! Fitness instruktorea naiz,
eta lanari esker jende asko ezagutu dut.
Azkar topatu nuen lana, nire esparruan
ikasten jarraitu dut eta oso pozik nago. 
- Zerbaitek harritu zaitu?

Estresak, txarto gidatzen dutela, edo-
zertarako kotxea behar izateak eta ema-
kumeen artean dagoen lehiakortasunak. 

- Zer moduz hizkuntzarekin?
Oso ondo. Etorri nintzenean ez nekien

ezer, eta pomodoro izan zen nire lehen
hitza (tomatea). Lehen hilabetean asko
ikasi nuen telebista ikusten, eta nire se-
narraren amarekin. Hiru hilabete beran-
duago lanean hasi nintzen eta jendea-
ren harremanarekin arazo barik hitz
egiten hasi nintzen. 
- Nolakoa da zure egun arrunt bat?

Aurten jardunaldi erdia daukat, alaba-
txoa zaindu ahal izateko. Goizean umea-
rekin egon, bazkaria prestatu eta paseo-

txoa egiten dugu. Arratsaldean, mallak
ipini, MP3a konektatu, musika topera ipi-
ni eta dena ematen dut nire lanean:
zumba, pilates... tokatzen dena!
- Aisialdian?

Familiarekin egoten naiz: Monzako
parkera joan, Milanetik edo Lecco laku-
tik osteratxoa... Toscana eta Florencia
maite ditut, beraz, urtean birritan lan-
detxe batera joaten gara. Aurten gaine-
ra yoga irakaslea izateko ikasten ari naiz.
- Zer botatzen duzu faltan?

Familia eta lagunak. Gainera, poteo-
etan sortzen den giroa, kotxea denera-
ko hartu behar ez izatea...
- Hona bueltatuko zara bizitzera?

Buruan darabilgun ideia da, baina
momentu egokiaren zain gaude segu-
ruenik. Batek daki, beharbada egunen
batean pentsatzeari utzi eta jauzia
emango dugu. 

Dorleta Vidal

Ainhoa Cenitagoya Giussano,
Italia

x 
2016ko maiatza

Ainhoa Sirmione lakuan (Veronan).



elkarrizketa

1941ean jaio zen Juan Luis Arrarte eta lau anaiaren artean 
hirugarrena da bera. “Ni nahikua pezeta irabazitxakua naz, ia zuek 
dolarrak irabazten dozuezen”, esaten zien aita palistak Juan Luisi eta
bere anaiei, eta aitaren urratsak jarraitu nahi izateak-edo eraman
zituen anai guztiak frontoietara. Juan Luis 6 edo 7 urterekin hasi zen
zestan jokatzen eta 17 urterekin debutatu zuen profesional moduan
Palma de Mallorcako Balear frontoian. Mexiko eta Estatu Batuetan
aritu eta gero, artekari ibilbideari ekin zion eta horretan ibili da
azken 41 urtean. 2016an agur esan die frontoiko lan guztiei. 

Juan Luis Arrarte “Pola”, zestalari eta artekari ohia:

“Esku pilotako apustu munduan dabilen 
%95 zintzoa da”



- Nola gogoratzen dituzu
zure lehen urteak frontoie-
tan?

Goizeko zazpietan jaikitzen
nintzen frontoira joateko eta
ikusle bakarra izaten genuen:
Santos Suinaga “Machin”, al-
kate eta pilotari izandakoa.
Eskaileretan jartzen zen eta
“Okariz! Pola!” deitu egiten
zigun aholkuak emateko. Bai-
na guk 9 edo 10 urte inguru
bakarrik genituen... Eibarko
Orbea frontoian ere jokatzen
genuen. Gero, benetan, 13
urterekin hasi nintzen. 
- Denbora dezente igaro zen
debutatu zenuenera arte,
ezta?

Kostatu zitzaidan lesio bat
izan nuelako besoan, tenisla-
riaren ukondoa, eta urte eta
erdi inguru behar izan nuen
osatzeko. Aurrelaria nintzen
eta sakea atzelariak egin be-
har zuen, nik ezin nuelako,
errebesa, errebotea, ezer ez!
Injekzioak hartu eta masajis-
tekin ibili nintzen, eta ezin
sendatu. Uda batean Txurru-
ka “Txatua” etorri zitzaidan:
“Juan Luis, zer egiten dok hik
hamen! Goazen Mallorcara!”.
Kalanbreak izan nituen, bai-
na han sendatu zitzaizkidan
min guztiak, egunero partidu
bat jokatuta. 28 partidu hile-
an, gutxi gorabehera! 
- Mexikora joan zinen
orduan?

Aurretik hona bueltatu nin-
tzen soldadutza egitera, bo-
luntario. Mallorcan egin behar
nuen, baina Fermin anaiak
esan zidan: “Itxaron apur bat,
etorri hadi Habanara!”. Ka-
sualitatez, soldadutzan nen-
goenean Mugarza Nagusiari
kontratua eskaini zioten Mexi-
kora joateko eta gonbitea
egin zidan, anaiaren lagun

handia baitzen. Floridara ezin
nintzen joan, soldadutza egin
barik nuelako, beraz, Mexiko-
ra joan edo soldadutza egin
eta Floridara joan? Mexikora!
Hala ere, sinatu behar izan
nuen, Mexikotik bueltan, sol-
dadutza egingo nuela. 
- Erabaki ona izan zen?

Ez dakit, igual hobe solda-
dutza egin eta Mexiko beha-
rrean beste leku batera joan
izan banintz!. 
- Ez zenuen esperientzia
ona izan Mexikon?

Bai, oso gustura ibili nin-
tzen. 20 urterekin joan nin-
tzen, 1961ean, eta herrialde
miresgarria zen hura. Hiribu-
rura joan nintzen eta Ermua
eta Mallorcarekin alderatu-
ta... 12 edo 15 milioi pertsona
bizi ziren bertan ordurako!
Zer zen leku hori! Eta bertan
jakin nuen begi urdinak nitue-
la. Gure etxean, amak, Feli-
xek eta Jose Ignaciok ere begi
urdinak zituzten, baina bertan
ez! Bizitza guztian ez bezala
bizi izan nintzen bertan! 
- Zenbat denbora egin
zenuen bertan?

Lau urte. Handik Tijuanara
joan nintzen urtebete, baina
lesionatu egin nintzen, tira-
kada eman zidan gerrian.
Miamira joan nintzen, masa-
jista batengana eta berriro
Tijuanara. Ordurako kontra-
tua neukan Floridara joate-
ko, Daniara (1965tik 1967ra).
- Tijuanan ere gustura ibili
zinen?

Ez. Mexiko DFn beste bizi-
modu bat zegoen: antzerki
dotoreak, zine eleganteak...
Erdi mexikarra sentitzen nin-
tzen! Tijuanan, aldiz, ustel-
keria handia zegoen: drogak,
prostituzioa… Ez zitzaidan
gustatu. 

- Salto handia izan zen
Estatu Batuetara joatea?
Bai, oso bizimodu ezberdina
zen. Mexikon ederto bizi nin-
tzen eta Floridan norberak
dena egin behar: erosketak,
janaria prestatu, harrikoa
egin, arropa garbitu... dena
ikasi behar! Beti gustatu izan
zaizkit Estatu Batuak eta
gustura egon nintzen, baina
Mexiko aparta da!
- Orlandora joan zinen han-
dik?

Bai, hiru urte egin nituen
bertan, eta gehiago ere egin
ahal nituen kontratua ba-
neukalako. Baina aspertu
egin nintzen: hiru seme-ala-
bak jaioak ziren, joan eta
etorrian ibiltzen nintzen. 34
urterekin bueltatu nintzen,
1975eko otsailean. Azken
urte horretan singleko txa-
pelduna izan nintzen Orlan-
don. Aurretik, 1970ean hona
etorri eta Seat enpresan la-
nean hasi nintzen. Ez neu-

kan inora joateko asmorik
baina Orlandora joateko au-
kera izan nuen. Orduan
emaztearekin joan nintzen,
ezkondu berri. Lau hilabete-
rako joan ginen, 100 fun-
tzio. Gero haurdun geratu
zen eta azken denboraldie-
tan jolastera bakarrik joaten
nintzen, eta berriz lanera
bueltatu. Seaten hori erres-
petatzen zidaten.
- Hemen ere jokatzen
zenuen?

Bai, Durangon, Gernikan...
Baina kanpora joateari utzi
nionean, artekari izatea era-
baki nuen, aita ere artekari
izan zelako Bilbon, eskuko
frontoietan, eta Felix anaia
ere. 1975ean hasi nintzen ar-
tekari eta 2016ra arte ibili
naiz, 41 urte egin ditut, az-
kenak Asegarcen. Eskuz eta
palaz ere ibili naiz.
- Nolakoa da artekari lana?

Lan berezia da, eramaten
jakin behar da. 

ZERMIK INGENIERIA S.L. mikrokontrolatzaile
bidezko diseinu elektronikoak garatzen 

espezializatua dagoen ingeniaritza-enpresa da.
Horrez gain, LabVIEW-ren bitartez sistema

industrialen kontrola eta monitorizazioa 
bideratzeko gaitasuna ere badu. 

Usaetxe plaza 6-8, behea
Arrasate-Mondragon (Gipuzkoa)

Telf: 943 23 10 12

www.zermik.com

- Jende zintzoa topatu duzu,
oro har?

%95 zintzoa da, %5 gaizkile-
ak. Sasoi batean, zorrak uztea
sakratua zen euskaldunentza-
ko. Apenas utzi zizkidaten eta
lagatzekotan nire ezagunek
uzten zizkidaten. Eskuko
frontoian oso zintzoak ziren. 
- Urte hauetan  guztietan
artekaritza aldatu da?

Bai, hasieran aukera asko
zegoen, diru asko jokatzen
zen, Retegi II eta Arroyoren
urteetan. Lanegunetan ere
frontoiak bete egiten ziren!
Eta garai onak ziren: erai-
kuntza, burtsa... Euroa sartu
zenean jokatu zen diru
gehien, asko igarri zen. Dirua
erraz irabazten zen garai ho-

rretan eta jendeak jokatu
egiten zuen. Gero behera
egin zuen. 2008an, krisia ha-
si zenean, %40 bajatu ziren
apustuak, eta ordutik %10 ur-
tero, %70ra heltzeraino. Le-
hen diru dezente ordaintzen
nion enpresari eta azken ur-
teetan apur bat, atera kon-
tuak! Ez zegoen jokatzerik!
Orain berriro hasi da zerbait
mugitzen. 
- Zer dela-eta?

Gazteei esker. Olaizolak
eta Irujok jende asko ekarri
dute eta frontoiak bete egi-
ten dituzte oraindik ere. Bai-
na euren azkenetan daude!
- Zein izan da ikusi duzun
bueltarik handiena, diru
aldetik?

Eibarren, Bengoetxea-Olai-
zola, 9 eta 1 aurretik Olaizola.
1.000 a 40 edo 1.000 a 50, eta
azkenean Bengoetxeak irabazi
airez. Bestalde, Lau t'erdian
ikusi dut diru gehien galtzen,
Eugi-Unanue partidu batean.
Eugiren alde egin zuen batek
eta ezin dizut esan zenbat gal-
du zuen!
- Zein frontoitan jokatzen
zen diru gehien?

Sasoi batean, Bergaran. La-
runbatetan gizonak trago bire-
kin etortzen ziren. Logroñon
ere diru asko jokatzen zen.
- Asko aldatu da pilota azken
urteetan?

Bai asko, materiala batez
ere, eta jokalari onek ikasi be-
har izan dute. Buruz burukoan
inork ez dio botera ematen,
denak airera. Olaizola ere ez
zen ona airean, baina ikasi be-
har izan du. Aspaldiko pilota-
riak, Azkaratek esaterako, no-
la jokatuko zuen egungo pilo-
tekin? Ezin jolastu!
- Zein izan da pilotaririk
onena eskuz zure ustez?

Retegi II. Ogueta zen dife-
rentzia handienak ematen zi-
tuena, baina nik ekin nionean
beherantz zihoan jada. Eta As-

telena frontoirik onena.
- Buruz buruko finalerako
pronostikorik?

Irribarriaren alde. Oso gaz-
tea da, baina bi edo hiru urte
barru ez dio inork itzal egingo.
Zazpigarren koadrora esku
biekin ematen dion bakarra
da. Bere garaian Goñi IIak ere
ematen zion, baina ez zeukan
bururik, ez afiziorik. 
- Eta historiako zestalaririk
onena?

Felix Areitio “El canguro”
ermuarra, bera zen atzelaririk
onena. Txorigalduena, baina
Habanan gehien jokatzen zue-
na. Aurrean, Orbea.
- Nola ikusten duzu zesta
egun?

Lehen frontoiak betetzen zi-
ren. Dania Hollywood zen, eta
emakumerik aberatsenak joa-
ten ziren partidak ikustera:
5.000 edo 6.000 lagun. Gaur
egun, 50 lagun biltzen dira, as-
ko jota. Pala, erremontea eta
zesta, hirurak daude lur jota.
Eta Eusko Jaurlaritzak dauka
erruaren zati bat, ez duelako
ezer egin laguntzeko, pilotare-
kin egin duen bezala. 

Asier Ibaibarriaga 

eta Dorleta Vidal

“Lehengo jokalariek ezingo
lukete jokatu egungo pilotekin”

AMAIA
HARATEGIA

Bertoko Okelak

Probaleku 5
Tfnoa. 943 17 05 84

EErrmmuuaa Kantabria 2 • Tlf: 17 67 83

Pintxo dastaketa
poteoan

hamburguesería
TITANIC

Ignacio Alberdi eta Juan Luis Arrarte artekari ermuarrak. 
Argazkia: Ignacio Pérez.

MMAALLLLAABBIIAANN  ZZEERR??

Etxetresna elektrikoak,
telebistak, 

musika-ekipoak...

…prezio eta kalitate
ezin hobean.

VI. Centenario kalea, 5 - ERMUA

ARRIETA CORDEVI

- Txikitatik autoekin jola-
sean. Noiz eman zenuen
jauzia lasterketara?

Hasieran eslalonean hasi
nintzen, konoak saihestu be-
har diren proba horietan, eta
16 urterekin Euskadiko txa-
pelketa irabazi nuen. Hurren-
go urtean autokross txapelke-
tan hartu nuen parte, horre-
tan ere Euskadiko txapeldun
izatera helduz. Rallyekin 20
urterekin hasi nintzen.
- Ez zara familiako baka-
rra rally munduan aritu
dena, ezta?

Aita ere rally gidaria da
eta oraindik ere hartzen du
parte lasterketa batzuetan.
Auto zaletasun handia dago-

en inguru batetik gatoz eta
gainera tailerrean lan egin-
da, afizioa ez zaigu falta.
- Aurten arreba txikia ere
zurekin ari da kopilotu
lanetan. Zelakoa da espe-
rientzia hau?

Familian hiru anai-arreba
gara eta nahiz eta erdikoak
ez duen afiziorik, txikiari
beti gustatu izan zaizkio
rallyak. Karrera solte batzuk
korritu izan ditugu azken ur-
teetan, baina Lea-Artibaiko
rallya izan zen serio hartu
dugun aurrena eta emaitza
onarekin bukatu genuen.
Sailkapen nagusiko hiruga-
rren postuaz gain, oso sen-
tsazio onak atera genituen
Oihane eta biok. Etorkizune-
ra begira bide horretatik ja-
rraitu nahi dugu.
- Nola prestatu zineten
Mallabiatik igaro zen
rallyrako?

Rallyko ibilbidea sekretua
da proba ospatu baino au-

rreko astera arte, horrela,
denek baldintza berdinetan
korritzen dugu. Kurbak ondo
markatu behar dira aste ho-
rretan. Guk Citroen Saxo ba-
tekin korritu nahi genuen,
baina arazo batzuk medio,
azkenean Peugeot 208 bat
alokatzea erabaki genuen.
Ostiralean rotuloak jarri ge-
nizkion, homologazio probak
pasa genituen eta gauean
ekin genion rallyari. Hasie-
rako bi tramoetan bigarren
bukatu genuen sailkapene-
an. Zapatuan, goizeko eta
arratsaldeko mangan aurre-
koen artean ibili ginen hiru-
garren generalean. Etxeko
proban aurrean ibiltzea beti
da pozgarria.
- Zein da aurtengo denbo-
raldirako helburua?

Aurtengo denboraldian
postuak lortzea baino, asko

ikastea da arreba eta bion
helburua, urteetan egon
bainaiz kopiloturik behar ez
den probak korritzen eta al-
de handia dago. Bost urte
errepideetatik kanpo ibili
ondoren denbora bat behar
da itzulera egiteko. Horrez
gain, berak ere ikasteko
denboraldia du, bere aurre-
neko urtea baita kopilotu
modura.  
- Etorkizunerako proiektu-
rik baduzue?

Bai, hurrengo urteko den-
boraldiari begira, nire beti-
ko autoa izan den Citroen
Saxo autoa hobetzea da gure
asmoa. Esperientzia hartzen
dugun bitartean beste autoa
ongi prestatzen jarraitu be-
har dugu hurrengo urtean
hasierako postuetan lehia-
tzen ibili nahi badugu.

Paul Bustindui

Arkaitz Uranga, rally gidaria:

““AAuuttoo  zzaalleettaassuunn  hhaannddiiaa  iizzaann
dduugguu  bbeettii   ffaammiilliiaann””
Familiatik jaso du auto zaletasuna Arkaitz
Urangak, 16 urterekin hasi baitzen rally 
munduan. Urte batzuk Euskal Herriko 
txapelketetatik kanpo ibili ostean aurten itzuli
da Oihane arreba kopilotu lanetan duela.
Apirilean Mallabiko Gerea auzotik igaro zen
Lea-Artibaiko rally proban hirugarren postua
lortu ondoren, datozen lasterketetarako
gogotsu dago gidaria, aklimatazio urtea dela
adierazten duen arren. Astean zehar Goitondo
industrialdean dagoen Uranga Autoak 
tailerrean lan egiten du, asteburua heltzeko
irrikaz berriz ere autora igotzeko.

ZUZENBIDE 
KONTUAK

Lege eta 
kontu aholkularitza

Izarra Centre eraikina
Tel: 846080080

Mugikorra: 688885435
zuzenbidekontuak@gmail.com

San Pelaio 4A behea
Telefonoa: 17 64 77

ERMUA

Goienkale kalea (Ermua)

Tel: 943 172 454

sehiga.proteccionlaboral@gmail.com

MALLABIKO UDALAK TOLDOAK EZARRI DITU
HERRIKO FRONTOIAN, PILOTALEKUA ETA
PROBALEKUKO FITNESS EREMUA 
BANATZEKO
Urteetan, pilotalekuko harmailetan dagoen berotze siste-
matik atzeko aldean dagoen fitness eremura joaten zen
beroa. “Erregailuetako beroak ihes egiten zuen pilotaleku-
tik, eta toldoak ezarrita epelago egongo dira harmailak”,
adierazi du Mallabiko Igor Agirre alkateak. Bi aldeak bana-
tuta, eremu osoaren erdia baino ez da berotu behar izan-
go. “Frontoiko harmailetan dauden pertsonak erosoago
egoteko egindako egitura da, hotz handia egiten baitu ber-
tan, batez ere neguan”, adierazi du Agirrek.

Bizikleten garbitokia

Mallabiko udaletxearen atzeko aldean bizikletak garbitzeko
azpiegitura bat eraikitzen dihardute. Egitura honekin, men-
ditik datozen txirrindulariek bizikleta garbitzeko aukera
izango dutela esan du Agirre alkateak eta datozen egunetan
martxan egongo dela adierazi dute Mallabiko Udaletik.
Frontoiaren estaldurarekin batera, bi egitura horiek ordain-
tzeko aurrekontua badagoela ere adierazi dute.

UDABERRIKO KONTZERTUEKIN ABIATUKO
DA KULTUR HAMABOSTALDIA
Mallabiko Kultur Hamabostaldia ekitaldiz beteta dator.
Herriko Jasokunde, Mendibil eta Lagun Artean abesbatzek
antolatuko duten udaberriko kontzertua izango da lehenen-
go kultur ekimena ekainaren 4an. Aurten, gainera,
Urduñako korala gonbidatuko dute. Nekazaritza eta arti-

sautza azokarekin batera, abereen erakusketa atonduko
dute ekainaren 5erako. Bertoko elikagai osasuntsuekin
lotuta, Berbalagunek tailer makrobiotikoa antolatuko du
Zumarra elkartean, ekainaren 18rako.

Kirol jarduerak

Kirol arloko hainbat hitzordu izango dituzte ekainean
Mallabian. Tenis txapelketa izango da lehenengoa, eskola-
ko frontoian. Ekainaren 10ean, ostera, Biharko Izarrak txa-
pelketaren finala erabakiko da. Euskararen aldeko futbito
maratoiarekin itxiko dute ekitaldia ekainaren 17an, 18an
eta 19an, Mallabiko futbol taldearen eskutik.

BIHARKO IZARRAK PILOTA TXAPELKETAK
WEBGUNEA IREKI DU
Mallabiko Biharko Izarrak pilota txapelketak webgunea aur-
keztu du. www.biharkoizarrak.wordpress.com atarian aur-
tengo ekitaldiko pilotariak, sailkapenak eta egutegia kon-
tsultatu ahal izango dira. Txapelketaren historia, palmare-
sa eta ibilitako pilotari ezagunen testigantzak ere batuko
dira bertan. 
Halaber, sare sozialak jarri dituzte martxan. Facebookean
Biharko Izarrak orrialdea, eta @biharko_izarrak Twitter
kontua. Informazioa helarazteaz gain, ikusleriaren interak-
zioa bultzatzea dute helburu bi kontu horiek.

- Itsaskabra pudina.
- Txipiroiak.
- Piper beteak: okela

edo onddoak.
- Fritoak: urdaiazpikoa 

edo onddoak.
- Redondo saltsan.
- Sagar tarta.
- Gazta tarta.
- Tortila patata...

enkarguak
943 030 299

Erdikokale 13
(Ermua)

Eta asteburuet
an 

pintxoak, afar
iak 

eta bokatak!

TXALAPARTA
ABERNA

Hartzaren koplen melodia entzun zen Bilbon
“Loraldia” kultur ekitaldi sortaren barruan Joxemiel Bidador pastorala antzeztu zen Bilboko
Azkuna Zentroan, Alhondigan, Iruñeko hainbat talderen ekimenez. Gure sorpresarako, Gillermo
Bengoetxea ermuarraren Hartzaren koplen melodia erabili zuten pastoraleko kantuetako bate-
an. Ihitz Iriart, Amaren Alabak taldeko partaidea, ikuskizunaren zuzendarietako bat izan da eta
talde horretako bere kantu-lagunekin Ermura etorri zen batean koplok entzun, gustatu doinua
eta melodia Iruñeko istorio bati egokitu zion. Plazera eta benetan hunkigarria izan zen bertara-
tu ginenontzat ermuarrak ez ziren ahotsetatik hain gurea den kantu bat entzutea! 

Komikiaren irakurzaletasuna bultzatzeko 
kanpaina bukatu da
Udal Liburutegiak bigarrenez abiatu du aurten komikien
eta eleberri grafikoen irakurzaletasuna bultzatzeko
kanpaina. Nagusiki gazteei zuzendutako egitasmo
horren barruan, hamar tailer burutu dira: bost literatu-
raren ikuspuntutik eta beste bost ilustrazioaren ikus-
puntutik. Peru Magdalena idazle, bertsolari eta ilustra-
tzaileak eta Unai Iturriaga bertsolari, idazle eta gidoi-
gileak gidatu dituzte saio literarioak. Ermua BHIko eta
San Pelayo Ikastetxeko DBHko 4. mailako eta
Batxilergoko lehenengo mailako ikasleek, gainera, Unai
Iturriagaren Diamanteak, urrea eta ikatza (Athletic
Club Fundazioa, 2015) komikiaren ale bana jaso dute,
Athletic Club Fundazioak eskainita. Ilustrazio tailerrak Josean Morlesín marrazkilari eta
UPV/EHUko Arte Ederretako irakasleak eman ditu. Gaur egun 836 komiki daude Liburutegian
(liburu guztien %2,7): 353 komiki helduentzat, 103 gazteentzat eta 380 umeentzat. Datorren
ikasturtean komikia derrigorrez irakurri beharko dute herriko LH eta DBHko ikasle guztiek.

Aurtengo Berbalagun azken txanpan sartu da
Berbalagun egitasmoa ikasturteari agur esateko prest
dago, baina aurretik, ekitaldi ugari eskainiko dizkie
nahi duten ermuar eta mallabitar guztiei. Ekainaren
8an, asteazkena, 10:00etan, eta plazatik irtenda,
“Ermua ezagutzen” ibilbide gidatua egingo da.
Ekintza horrek ordubeteko iraupena du eta bertan
1950. urtea baino lehen nolakoa zen Ermua ikusi ahal
izango dute parte hartzaileek. Ekainaren 11 eta 12an,
asteburu-pasa egingo da Baztanen, eta parte hartu
nahi dutenek ekainaren 6a baino lehen eman beharko
dute izena. Taldearen azken afaria, ekainaren 17an
egingo da, ostirala, Urkaregi jatetxean (20€) eta hila-
ren 24an azken Gurasolagun Irekia burutuko da. 17:00etan egingo da, plazan, eta antolatzai-
leen esanetan, “jarduera mundiala egingo da guraso eta umeentzako Antxitxiketan taldearen
eskutik”. Mallabiari dagokionez, makrobiotika tailerra egingo da ekainaren 18an (larunbata)
San Juango elkarte gastronomikoan. 11:00etan hasiko da ekitaldia eta hiru zatitan banatuko
da: hitzaldia, bazkariaren prestaketa eta jana.

EKAINAREN 23AN
EGINGO DA SAN
JUAN SUA
Urtero bezala, San Juan
sua antolatuko du Euskal
Birusa Elkarteak Txindurri
Txistu eta Dantza
Taldearekin batera. Plazan
egingo da sua, 22:00etan
hasita, eta egitaraua guz-
tiz lotu barik dagoen
arren, dantzaz, akelarre-
az, irrintzi lehiaketaz,
korru dantzez eta suzko
zezenaz gozatuko dute
bertaratzen direnek.

ALBOKAREN
ENTZUNALDIAK
EKAINEAN
Bost entzunaldi eskainiko
ditu Alboka Musika Eskolak
ekainean. Hilaren 13tik
16ra, musika ezberdina
entzuteko aukera izango
da Lobiano Kulturgunean
19:30etik aurrera. Hilaren
17an, ostiralean, Alboka
Eguna ospatuko da eta
kontzertua egingo da
Ermua Antzokian,
22:00etan hasita.

IGO EKIMENA
BUKATZEAR 
DAGOENEKO
Aurtengo “Irakurri, Gozatu
eta Oparitu” ekimena
maiatzaren 31n bukatuko
da. Oraindik badago auke-
ra Liburutegian liburu bat
maileguan hartu, irakurri
eta %35eko deskontu txe-
kea jaso eta erabili ahal
izateko. Txeke horiek
Xiripot eta Maribel liburu-
dendetan erabili ahal izan-
go dira. 

Abenduan abiatu zen
s a r a h s t y l i n g s e -
crets.com bloga eta
Sara Rodríguez er-

muarra da horren sustatzaile
eta arima. Izarrako hazite-
gian eman zituen lehen urra-
tsak iazko urrian, ekintzaile-
ei zuzendutako ikastaroa
egin eta gero. Hasierako
proiektua zenbaitetan zalan-
tzan ipini, eta goitik behera
aldatu eta gero, zerotik hasi
eta oraindik edukiz hobeto
jantzi behar duen espazio
pertsonala du sarean. 

“Gaur egun blogari asko
dago, eta ezinbestekoa da
bereizten zaituen zerbait to-
patzea eta merkatuan zure
tartetxoa bilatzea —dio be-
rak—. Nik arazo bat daukat
eta hauxe da: Nire blogak lau
atal ditu (moda alternatiboa,
jasangarritasuna, feminis-
moa eta bizitza-estiloa), eta

oraindik ondo definitu behar
dut zer landuko dudan atal
bakoitzean. Izan ere, nire
modarekin identifikatzen di-
ren askok, beharbada, ez du-
te interesik feminismoan,
edo jasangarritasunean edo
bizitza-estiloan, eta esparru
guzti horiek lotzeko modua-
ren bila nabil oraindik”.

Moda alternatiboaren izen-
burupean, bere estiloarekin
zerikusia duten postak eta tu-
torialak irakurri eta ikus dai-
tezke. “Ez nauzu sekula nor-
mal jantzita ikusiko, ez zait
arrunta dena gustatzen. Ez-
berdina izan naiz beti, eta ho-
ri ez dut nik esaten, betidanik
esaten didate  —argitzen du —
. Oso estilo pertsonala dut,
barne-barnean sentitzen du-
dana eta arroparen bitarteaz
nire pentsaera eta sentimen-
duak adierazten ditut. Txiki-
tatik mozten ditut nire kami-

setak, zapatilak margotu...
eta heldu ahala konturatu
naiz ezberdina izatea ona de-
la. Hori dela eta, amorrua
ematen dit modari jarraitzea-
rren edozer ipintzen duen
jendeak, euren pentsaerare-
kin bat ez etorri arren”. 

Iraunkortasunaren sailean
arropa jasangarria egiten du-
ten markez idazten du. Biga-
rren eskuko arropa topatzea
erraza dela dio, baina onar-
tzen du oso zaila egiten zaio-
la bere estetikarekin bat da-
torren arropa jasangarria to-
patzea. “Orain arte uste zu-
ten jendeak arropa jasanga-
rria erosiko zuela jasangarria
zelako, estetikari kasu egin
gabe. Eta ez. Berdin dio ka-
miseta bat kotoi organikoz-
koa edo lihozkoa bada, ez
bazaizu gustatzen ez duzu
erosiko  —azaltzen du —. Ho-
rretan dabiltza markak egun:
estilo pertsonala lantzen,
modu jasangarrian lan egiten
duten bitartean”. 

Feminismoari dagokionez,
enpresa propioa duten disei-
natzaileen, ekintzaileen eta
ikonoen berri ematen du. Az-
kenik, bizitza-estiloan bidaia

eta musikari buruzko berriak
jasotzen ditu. 

Buru-belarri blogari

Gaur egun webgunea elika-
tzeari dedikatzen ditu egune-
ko ordu guztiak, beste leku ba-
tean lanaldi partzialeko kon-
tratu batekin lan egiten duen
bitartean, “momentuz ezin-
bestekoa” duela bizirauteko,
dio. Aitortzen du webguneak
asko eskatzen diola, eta behar
bezala edukiz hornitzeko,
hainbat ekitalditara joaten

SSaarraahh  SSttyylliinngg,,   mmooddaa  eettaa
kkoonnpprroommiissooaa  eesskkuuttiikk
Publizitatean lizentziatua da Sarah eta esku 
artean bere biziko proiektua dauka: Sarah Styling
Secrets bloga. Moda, emakumeen ahalduntzea,
jasangarritasuna eta bizitza-estiloa uztartzen
ditu bere artikuluetan eta dagoeneko bere 
lanaren lehen kimuak ikusten hasi da. Bidaia
luzea du aurretik, baina sinetsita dago lehenago
edo beranduago bere lanetik bizi ahal izango dela.

Zubiaurre 32

(Ermua) 

943 177 041

AAttsseeddeennaallddiiaazz

dela. “Jasangarritasuna oroko-
rrean lantzen duen Slow Fas-
hion Next elkarteak antolatu-
tako hitzaldi batzuetan parte
hartu dut duela gutxi  —azal-
tzen du —. Ez nago guztiz ados
haien mezuarekin, baina kon-
ferentzia horiei esker asko ika-
si dut, eta jende mordoa eza-
gutzeko aukera izan dut”.

Izan ere, jendea ezagutze-
ak eta lagun sare handia iza-
teak berebiziko garrantzia du
blogarien unibertsoan leku-
txoa egiteko. “Gasteiz On
Pasarelan parte hartu nuen
apirilean eta sari bat eman
zidaten. Gainera, bertan Ne-
rea Garmendia aktore eta di-
seinatzailea ezagutu nuen,
eta maiatzean berarekin bat
egin nuen berriro Gipuzkoa
de Moda pasarelan. Nire esti-
loa gustatu zitzaion eta bere
dendaren inauguraziora gon-
bidatu nau”, dio pozik. 

Baina ez du mugarik. Euskal
Herritik kanpo ere oihartzuna
izaten ari da: Jo eta ke eska-
tu ostean, tindagai marka
ezagun batek (kimika gutxi

erabiltzen duena eta anima-
lietan probatuta ez dagoena)
bere argazkietan etiketatu du
eta ordutik jarraitzaile gehia-
go ditu Sarahk sare soziale-
tan; Finlandiako neska bate-
kin kolaborazio bat egin du,
eta hilero bere produktuak bi-
daltzen dizkio blogean ezagu-
tzera emateko; eta, sarrera
izan barik, Cibeles pasarelako
hainbat desfile ikusteko auke-
ra izan zuen, tartean David
Delfínena eta Agatha Ruiz de
la Pradarena. Azken hori biga-
rren ilaratik ikusi zuen, eta
Agathak bere webgunean pu-
blikatu zuen Sarahren post
bat eta iraileko Cibelesera
gonbidatu zuen. “Azken hila-
beteak oparoagoak izaten ari
dira azken 4 urteak baino, en-
presaz enpresa, praktikaz
praktika eta trukean ezer ja-
so barik. Orain lehen bezain
pobrea naiz, baina denbora
laburrean lorpen handiak egi-
ten ari naiz!”, dio pozik.  

Bere lorpenik handiena, ha-
la ere, egiten duenaren truke
ordainsaria jasotzea izango li-

tzateke. Onartzen du asebete-
ta dagoela, baina dirua jasoko
balu, jende gehiagorekin lan
egiteko aukera izango luke.
Eta horrek kalitatea erantsiko
lioke blogari, edukiak hobeto
lantzeko aukera izango lukee-
lako. “Nire argazkilaria, Yanire
Sagredo, eta nire neba dira
momentuz nire laguntzaileak,
azken horrek webgunea egin
baitit. Ezin diet gauza handirik
eskatu, borondatez egiten du-
telako lan, eta hori kudeatzea
zaila da”.

Lan asko egiten du bere
proiektua aurrera ateratzeko
esperantzarekin: bloga, Fa-
cebook eta Instagram kon-
tuak, YouTubeko kanala...
“Sare sozial bakoitzean edu-
ki ezberdinak ditut, jarrai-
tzaileak ere ezberdinak dire-
lako, baina horrek esfortzu
handia eskatzen du”.

Jarraitzaileak izan, baditu,
baina bere estiloarekin jende
asko identifikatzen da gure
inguruan?: “Hemen ez dauka-
gu batere estilo alternatibo-
rik, guztiak goaz berdin jan-

tzita. Ingalaterran, aldiz,
moda alternatiboak arrakas-
ta handia du eta blogari al-
ternatiboek jarraitzaile asko
dituzte. Badakit nire blogak
kanpoko jarraitzaile asko
izan dezakeela, baina horre-
tarako ingelesez idatzi be-
harko dut, soldatapeko itzul-
tzailea izan... Momentuz pa-
zientzia beharko dut eta asti-
ro-astiro joan”. 

Dorleta Vidal

Txindurri Eguna ospatuko da ekainaren 11 eta 12an
Txindurri Dantza eta Txistu taldeak bere eguna
ospatuko du ekaineko bigarren asteburuan.
Larunbatean, hilak 11, 12:30ean ekingo diote
ospakizunari, dantza-poteo batekin.
Arratsaldean, 19:00etan, nagusien taldearen
erakustaldia egongo da plazan eta 19:30etik
21:30era erromeria eskainiko du Gauargi talde-
ak. 21:30ean, azkenik, Larrain-dantza herrikoia
egingo da. Domekan kalejira izango da
10:00etatik 12:00etara; talde osoaren erakus-
taldia, berriz, 12:30ean hasiko da plazan, eta
jarraian bazkari autogestionatua egingo dute taldekideek Merkatu Plazan. Bukatzeko
Emepebost taldeak erromeria eskainiko du.

“Ongi etorri, errefuxiatuak” banderola jartzeko
deialdia egin dute
Ermuko Nazioarteko Lankidetza eta Elkartasunerako
Batzordeak eskatu du errefuxiatuen aldeko ikurrak balkoietan
jartzeko. “Gudatik eta miseriatik ihes egiten ari direnei gure
harrera abegikorra adierazteko modua izango da. Europar
Batasunak hartu duen erabakiari aurre egiteko modua ere
bada, hesiak ipini eta mugak ixtearena, hain zuzen ere”, esan
dute ekimenaren sustatzaileek. Ermuko Udaletxeko balkoian dagoeneko ikus daiteke ikur
horia. 

Ermuko merkatariek desfile solidarioa egin dute
Udaberri-uda denboraldirako moda, zapata eta osagarriak erakusteko xedearekin, desfile
solidarioa burutu zuen Ermuko Merkatari eta Ostalarien Elkarteak maiatzaren 20an.
Hamahiru dendek hartu zuten parte (4 ile-apaindegi eta beste bi laguntzaileen kolabora-
zioarekin), Ermuko Udala eta Eusko Jaurlaritzaren babesarekin. “Gure bezeroei azken joe-
rak eskaintzeko helburua dugu, eta aldi berean herri modernoa eta berritzailearen irudia
zabaldu nahi dugu eta Ermuko merkataritzarentzako erakusleiho pribilegiatua bihurtu”,
nabarmendu zuten arduradunek. Sarrerek bi euroko prezioa zuten eta bildutako diru guz-
tia egoera latza igarotzen ari diren herriko familiei laguntzeko erabiliko da, Elikagaien
Bankuaren bitartez denboraldiko elikagai freskoekin hornitu ahal izateko.

BIDARI EGUNA 
OSPATU ZEN 
MAIATZAREN 21EAN
Ermuko Gutxitu Fisikoen
edota Organikoen Taldeak,
Bidarik, lasterketa herri-
koiaren edizio berria ospatu
zuen maiatzaren 21ean.
Proba 11:00etan hasi zen
Orbe Kardinalaren plazan,
eta helduentzako eta ume-
entzako ibilbide ezberdinak
egon ziren. Bukatutakoan,
opariak jaso zituzten parte
hartzaile guztiek eta txikiek
Antxitxiketan Aisialdi
Taldeak antolatutako jokoez
gozatu zuten; helduek,
berriz, tragoa eta pintxoa
jateko aukera izan zuten
plazako txosnan. 

TXIRIGOTA 
SOLIDARIOA 
EKAINAREN 4AN
Ekimen solidarioak burutzen
dituen Isekin elkarteak antola-
tuta, txirigota solidarioa egin-
go da Ermua Antzokian.
Cádizeko La Factoria txirigotak
eskainiko du emanaldia, ekai-
naren 4an 22:00etan hasita,
eta jasotako diru guztia gaixo-
tasun arraroak dituzten umeei
bideratuko da. Sarrerak 10€tan
daude salgai Burduntzi taber-
nan eta Andaluziako Zentroan.

Ermua BHIko albisteak

Apirilean, Ekain Berriko kobazuloa
ezagutzera joan ginen Ermua BHIko
1DBHko ikasleak. Egun zoragarria
eta eguzkitsua eduki genuen. Iritsi

bezain laster, kobazulora sartu ginen eta pin-
turak aztertzeari ekin genion. Gehien ma-
rraztutako animalia zaldia zen. Esan behar
dugu oso artista onak zirela gure arbasoak!

Geroxeago, ehiza egitera joan ginen. Ho-
rretarako, antzinako ehizarako tresnak
erabili genituen: geziak, lantzak… Nik neuk
bi bider eman nien orein bati eta basurde
bati, baina lasai egon! Gezurrezko anima-
liak ziren! Barrezka eta algaraka pasatu ge-
nuen goiza. Eguerdian, ogitartekoa jan eta
berehala jolasekin hasi ginen. Ekain Berri-
ko ingurua oso ederra denez, argazki pilo
bat atera genituen.

Irteera hau benetan gomendagarria da,
izan ere, gure arbasoen bizimodua ezagu-
tzeko balio izan digu.

Dounia Achahbar Azarkan

EErrmmuuaa  BBHHIIkkoo  iikkaasslleeaakk
EEkkaaiinn  BBeerrrriinn

OOSSAASSUUNNAA  **  EESSTTEETTIIKKAA
EEDDEERRTTAASSUUNNAA

943 17 28 09 · Goienkale 12

Egokitutako burua
garbitzeko konketa

IIllee--aappaaiinnddeegg
ii  bbaatt  

bbaaiinnoo  ggeehhii
aaggoo!!!!

A U T O S A M E D I
Zearreko buelta eraikina 3, L8 pab.

Telefonoa 943 17 04 14
Tel. /Fax. 943 17 15 65 / 943 17 25 04

San Pelaio 6-A (Eroski gainean) 46 P.K. - Ermua

SSaann PPeellaayyoo
Aholkularitza

juridikoa

Komunitateak

- Nola gogoratzen duzu
haurtzaroa?

Haurtzaro zoriontsua dut
gogoan, hiru neba-arrebak
elkartzen ginen eskolatik ir-
ten eta gero, Ana eta Laura
lehengusinekin batera. Etxe-
an giro ona genuen.
- Eta gaztaroa? 

Lehen kalean eta taberne-
tan ibili ohi ginen, egun, or-
dea, lokaletan sartzen dira.
- Umetan zer izan nahi
zenuen?

Txikitan ez neukan ezer
pentsatuta egia esanez gero,
BUPen hasi nintzen pentsa-
tzen; Arte Ederren eta Magis-
teritzaren artean egonik, az-
kenengo hori hautatu nuen.
- Zenbat urterekin hasi
zinen lanean?

24 urteak lanean ospatu ni-
tuen, beraz 23 urterekin Cen-
tro Culturalean hasi nintzen
lanean, egungo Eskolabarrin.
- Nolakoa izan zen hasiera?

Zailagoa izan zen, gero es-
perientziak asko laguntzen
du, gela barruan edota kla-
seak prestatzerako orduan.
- Zer irakatsi dizu bizi-
tzak? Eta umeek?

Gauza garrantzitsu gutxi
daudela eta ez duela sufri-
tzerik merezi irakatsi dit bi-

zitzak. Garrantzia benetan
daukanari eman behar zaio.
Umeek berriz, argiak direla
eta zer nahi duten ondo da-
kitela. Gauza asko ikasten
dugu umeengandik.
- Gogorra egiten da umee-
kin lan egitea?

Boladak daude, batzuetan
bada gogorra, baina esperien-

tziarekin batera ikasten da.
- Zure lanaren alde positi-
bo bat eta negatibo bat?

Positiboak asko daude,
ikasturte bakoitza desberdina
da eta Eskolabarri talde koo-
peratiboa denez, horrek da-
karren talde lana. Negatiboak
begiratuz, gauzak egiteko bu-
rokrazia gehiegi dagoela eta

denbora dezente galtzen dela
horretan, tramite artean.
- Bizio bat?

Gozokiak eta txokolatea.
- Zure bizitzan zerbait
aldatuko bazenu...

Gauza garrantzitsuetan
ezer. Zerbait aldatzekotan
denbora libre gehiago izatea
egunerokotasunean.
- Erraz haserretzen zara?

Pazientzia nahikoa dut.
Gure lanean pazientzia be-
harrezkoa da, jendearekin
tratua dela medio ez dugu
besterik. 
- Zerk eragiten dizu barrea?

Edozein tontakeriak, de-
taile txikienak ere. Kalean
ikusitako zerbaitek edota
umeen arteko hizketak ere.
- Bidaia bat nora?

Leku asko ditut buruan,
Estatu Batuak, Finlandia...
- Zer da egunero kale egin
gabe egiten duzun hori?

Lasai gosaldu.
- Eguneko momentu bat…

Arratsalde edo gaua alde-
an, lan guztiak amaitu oste-
an sofan esertzen naizenean.
- Zure bizitzako egunik
zoriontsuena?

Asko daude. Aukeratzeko-
tan, nire lobak jaio zirenean.

Amaia Arginzoniz

KK AA TT II   UU RR ZZ AA II NN KK II

Mari Tere Izagirre eta Angel Urzainkiren alaba
dugu ermuar hau, hiru neba-arreben artean
erdikoa. 50 urte ditu eta 27 urte igaro dira
Eskolabarri ikastetxean lanean hasi zenetik.
Ermuan bizi da senarrarekin.

TTeell::  994433  0033  1177  5566                      Diputazio, 5           ERMUA

Ileapaindegia
Estetika

Probaleku, z/g
Ermua (Bizkaia)

dakotaermua@hotmail.comTfnoa.  943 17 46 51Probaleku,  7

� ENTZUMENAREN DOHAINEKO KONTROLAK
� AUDIFONOETAN AZKENENGO TEKNOLOGIA

KKIIRROOLLZZAALLEE

PUB YOMY
Zubiaurre

kalearen 
bihotzean

16 urte luze eskuba-
loian profesionalki
jokatzen igaro on-
doren eta garaipen

zerrenda bikaina atzean
utzita, 19 zenbakiari agur
esateko momentua iritsi
zaio. 1.420 gol patrikan (bi-
garren golegilea Tati Gar-
mendiaren atzetik), 5 Kopa,
5 Superkopa eta 3 Liga, lau-
garrena lortzeko bidean.

Haurtzaro eta gaztaro po-
lita oroitzen du, lagunekin
batera. Gogoan ditu bere le-
henengo entrenatzaileak,

Marcelo, Irantzu eta abar.
Reyes Carrere izan da Bera
Bera taldeko ohorezko mai-
lako entrenatzailea duela
bizpahiru urtera arte, eta
harekin igaro du Ziarsolok
ibilbide gehiena. Reyesen
ostean ermuar bat heldu
zen, Imanol Alvarez, hark
urtebete besterik ez zuen
egin taldean, eta bere ordez
Aitor Etxaburu eibartarra
etorri zen. Egun Montse Pu-
che da entrenatzailea.

Entrenamenduak eta ikas-
ketak zirela-eta Donostian

bizi zen astean zehar, baina
asteburuetan Ermura etor-
tzen zen lagunengana eta
familiarengana. Humanita-
teak eta enpresa gradua
Deustuko unibertsitatean
burutu zituen. Gainera, gu-
rasoak izan ditu jarraitzaile
sutsuenak: partidu guztieta-
ra joan izan dira berarekin
batera eta eurak izan dira
agurraren berri izan duten
lehenak. 

Oro har taldekideekin ha-
rreman oso ona izan du, Eli
Pinedo eta Esther Larreategi
jokalari ohi eta lagunarekin,
besteak beste. 

Baina, Matxalenen esane-
tan, agur esateko garaia hel-
du da. 2015eko urriaren bu-
kaeran lesio gogorra izan
zuen: 3 hilabetetan oina lu-
rrean jarri ezinda ibili da.
Orain askoz hobeto dago eta
guztiz sendatzeko gogo be-
tez dago Matxalen.

Emakumezkoen kirolaz ez
da ahazten. Emakumezkoen
kirola gora doala onartzen
du, baina oraindik lan han-
dia egiteko dagoela eta gi-
zonezkoen maila berera hel-
tzeko pausu handia egin be-
har dela dio. 

2026ko apirilaren bukae-
ran malko artean, prentsau-
rreko baten bidez agur esan
zion eskubaloiari. Aupa Ma-
txalen! Zorionak zure lan bi-
kainagatik!

Amaia Arginzoniz

MMaattxxaalleenn  ZZiiaarrssoollookk  aagguurr
eessaann  ddiioo  eesskkuubbaallooiiaarrii
MMaattxxaalleenn  ZZiiaarrssoolloo  AArreeiittiiooaauurrtteennaa
eesskkuubbaallooiikkoo  jjookkaallaarriiaa  iizzaann  ddaa  oorraaiinn
aarrttee  DDoonnoossttiiaakkoo  BBeerraa  BBeerraa  ttaallddeeaann..
BBeeddeerraattzzii   uurrtteerreekkiinn  EErrmmuuaann  hhaassii
zzeenn  eesskkuubbaallooiiaann  jjookkaattzzeenn,,  hhaassiieerraann
IIkkaassttoollaakkoo  ttaallddeeaann,,  eettaa  ggeerrooaaggoo
EErrmmuukkoo  EEsskkuubbaallooii   ttaallddeeaann  ((ggaauurr
eegguunnggoo  EErrrroottaabbaarrrriinn))..   3344  uurrtteerreekkiinn,,
aagguurr  eessaatteekkoo  oorrdduuaa  iirriittssii   zzaaiioo..

Zure 
publizitatea:

943 179350 
688 632876

drogeten@gmail.com

IIRRIITTZZIIAA

solozabal
t a b a k o a k

torrekua 1
tel./fax: 943 17 07 33

� Etxea

� Tresneria

� Brikolajea

� Errailak

� Giltzak

� Sarrailagintza

� Kit altzariak

Zeharkalea 8    Tel: 943 17 65 61    ERMUA

burdindenda

Komentukua, 6 behea  48260  ERMUA  TEL. / FAX 943 17 42 89

FFOOTTOOKKOOPPIIAAKK  

KKOOLLOORREEZZKKOO  FFOOTTOOKKOOPPIIAAKK

HHAANNDDIIPPEENNAAKK  --  TTXXIIKKIIPPEENNAAKK

PPLLAANNOOAAKK  --  AAZZAALLEEZZTTAAPPEENNAAKK

FFAAXX  PPUUBBLLIIKKOOAA

IINNPPRRIIMMAAKKEETTAAKK  KKAAMMIISSEETTAATTAANN

Iazko Euskararen Nazioarteko
Egunean (abenduaren 3an),
euskaldun berri guztiei eske-
rrak emateko asmoz, “Eus-

kaldun Berria Kalea” ekimena abian
jarri zen. Euskara ikastea erabaki-
tzen duten guztiei, beraien esfor-
tzua eta ekarpena eskertzeko herri-
ko kaleren bat horrela izendatzeko
proposamena luzatu zen. Eta hila-
bete honetan, Ermuak proposamen
honekin bat egingo du. 

Oso ekimen polita da nire ustez,
heldutan euskara ikasteko ahalegi-
na egin dutenei, euren ahalegina
zoriondu eta errekonozitzeko. Eus-
kaldun berrien sindrome hori gain-
ditzen laguntzeko. Batzuetan, eus-
kara ikastea baino zailagoa dena!
Nolakoak garen, ezta?

“Euskaldunberria”: Euskaldun +
Berria. 

Berria hitza, hiztegian: Duela gutxi
sortua, ezagutua, lehengoaren ordez-
koa, zahartu gabea, freskoa… Beraz,

zer edo zer positiboa, aberasgarria.
Gauza berriak, gehienetan, onak dira.

Baina, euskaldun kontzeptuari
gehitzen diogunean, zer gertatzen
da? Sarritan, positibo izateari uzten
diola eta mailak definitzeko erre-
minta bihurtzen dela. Euskaldun be-
rria eta euskaldun zaharra. Hasibe-
rriak eta adituak. Hizkuntza bat eta
bi etiketa. Estereotipoak, beldurrak,
lotsak agertzen dira.

Euskaldun berriak noiz uzten dio
berria izateari? Non dago muga?
Eta erdian daudenak? 

Kategoriak eraikuntza sozialak di-
ra, guk sortu eta edukiz betetzen di-
tugunak. Eta ikusten denez, ez dira
neutroak. Nork bere autopertzepzio-
an, legitimazio sentimenduan... era-
gin dezakete. Gaur egun oraindik,
sarritan, euskaldun berria entzuten
dugunean, kotxearen atzeko partean
L-a daramanarekin lotzen dugu.

Bi kontzeptu horiek alde batera utzi
behar direla dioten gero eta ahots

gehiago dago, eta ni ere ados nago.
Alde batetik oso estatikoak direlako
eta bestetik “kategoria” batzuk sortu
direlako eta sortzen ari direlako… Ba-
da garaia hori gainditzeko!

Baina gaur, utz ditzagun alde ba-
tera aldarrikapenak, etiketak eta au-
rreiritziak, eta esfortzuaren, keme-
naren balioaz hitz egin dezagun.
Euskara ikasi dutenei euren erabaki
eta esfortzua eskertuko diegu.
Eman diguten guztia itzultzeko unea
da. Plaza bat, euskaltegi edo eskola-
tik ateratzean euskaraz egiten jarrai
dezagun… Baina pena litzateke he-
men geratzea. Zergatik ez dugu ha-
rresi hori botatzen, zergatik ez zuze-
nean euskaldun izendatzen? 

Eman dezagun urrats bat gehiago
eta Iker Salaberria Urkizuk idatzi
zuen moduan: “Joan gaitezen eus-
kaldun berritik euskaldun herrira!”.

Euskaldun berritik,
euskaldun herrira! 

AAlliicciiaa  LLoorreennzzoo

““
””

EEuusskkaalldduunn  bbeerrrriiaakk,,  
nnooiizz  uuzztteenn  ddiioo  bbeerrrriiaa  iizzaatteeaarrii??  

NNoonn  ddaaggoo  mmuuggaa??

Pintxoak · Razioak · Kaxolak · Plater konbinatuak · Ogitartekoak 
Probaleku z/g (Ermua) 699 292 043 · 636 549 154



2016ko maiatza 19SSAALLEERROOSSKKEETTAAKK  EETTAA  AAGGUURRRRAAKK

Drogetenitturri, 245 zkia.

Iragarkia edo 
zorion-agurra 
kaleratzeko, 
bidali mezua 

drogeten@gmail.com
helbirera. 
Azken eguna: 

ekainaren 13a.

Diputazioa 7 (Ermua) · 943 17 66 08

E T X E T R E S N A E L E K T R I K O E N
S A L M E N TA E TA K O N P O N K E TA

Maiatzaren 28an
Zorionak Naroa
eta oso ondo
pasatu zure 4.
urtebetetzean!
Musu handi bat
etxeko guztien
partez!

Maiatzaren 24an
Zorionak June. 
7 urte zoragarri
pasa dira. Muxu
handi bat 
familiaren 
partez.

Ekainaren 10ean 
Zorionak amatxo
zure seme-alaben
partez. Ondo
pasa zure eguna
eta musu asko.

Maiatzaren 23an
Zorionak Aratz
zure 9. urtebete-
tzean. Ondo pasa
eta jaso opari
asko.

Ekainaren 5ean
Zorionak Izaro
zure 8. urtebete-
tzean, Eder, aita
eta amatxoren
partez. Asko
maite zaitugu. 

Ekainaren 2an
Zorionak Jon zure
12. urtebetetzean,
asko maite 
zaitugu. Musu
asko familiaren
partez. Horrela
segi!!!

Maiatzaren 10ean
Zorionak Xuban
zure lehengusuen
partez. Patxo
potoloak, guapo!

Maiatzaren 16an
Zorionak etxeko
txikiari. Musu
erraldoi bat zure
1. urtebetzean,
Lier!

Ekainaren 12an
Zorionak Eider
zure 13. urtebe-
tetze egunean,
Irati eta gurasoen
partez. Musu
handi bat.

Maiatzaren 24an
Zorionak Leire!!
Musu handi bat
familiaren partez
eta ondo pasa!!! 

Maiatzaren 6an (Amaia), 
maiatzaren 23an (Ivan) eta
maiatzaren 30ean (Leire)
Zorionak hirukote!! Oso ondo
pasa zuen urtebetetze egunetan
familia osoaren partez. Musu
handi bat hirurontzat.

ALOKAIRUA

SALMENTA

Pisua alokatzen dut
Zubiaurre 24an. 
Bi logela ditu. 
� 648 64 37 15

Aparkaleku itxi bikoitza
saltzen dut San Pelayon
(Dia supermerkatuaren
azpian). -2 solairua. 
� 649 621 866 
edo 670 861 775.

• MUNTAIA ETA KONPONKETA
• MOTORIZAZIOA
• PERTSIANA DEKORATIBOAK
• PERTSIANA BILGARRIAK
• SEGURTASUN PERTSIANAK
• MOSKITERAK
• ESTOREAK
• GORTINAK

TAILERRA: Zearreko buelta, 2
Tel. 943 17 66 34
Tel. mugikorra 630 01 13 41
48260 ERMUA (Bizkaia)

ERAKUSKETA: Karabixa, 1
Tel. 943 17 98 60
48260 ERMUA (Bizkaia)

DELFINA ZABALA BENGOA
Jose Andres Izaguirreren alarguna

1920-XII-25 / 2016-IV-24

Euskal Biruseko lantaldea

AANNTTZZIINNAAKKOO  AARRGGAAZZKKIIAAKK

Pub SCORPIO

Zubiaurre, 21
EERRMMUUAA

VI Centenario 19, behea
Tel. 943 17 90 37
e-maila: enter-i@arrakis.es

SSAALLMMEENNTTAAKK //  IIRRAAKKAASSKKUUNNTTZZAA //  ZZEERRBBIITTZZUU TTEEKKNNIIKKOOAA

Argazki hau 1951 ingurukoa da.
Bertan, Astarlo baserriko fami-
lia agertzen da. 
Aurrean gurasoak: Juliana
Zabala eta Martin Sangroniz;
atzean seme-alabak: Felix,
Maria eta Juan.

EERRMMUUAA
11995566

MMAALLLLAABBIIAA

11995511

Egunotan 60 urte betetzen dira
erretratu hau plazatik Erdiko
kalerako eskaileratan atera
zutela. Beheko ilaratik gora
eta ezkerretik eskumara:
Miren Agus Ardanza, Jose
Antonio Zabala, Blanki
Iturriagagoitia, Angel Mari
Gastón, Iñaki Salaberria, Mari
Jose Areitio, Juan Jose
Ibarrola, Mari Paz Araiztegi,
Luis Albizu txistularia, Elena
Mas, Arantza
Agirregomezkorta, Bakarne
Ibarrola, Maribi Mallagarai,
Amparito Iturriagagoitia,
Alberto Zumelaga, Joseba
Idigoras erakustailea,
Benjamin Izagirre, Milagritos
Abarrategi, Juan Jose Telleria,

Ana Mari Agirregomezkorta, Marisabel Garitagoitia, Rosa Mari Iturriagagoitia, Jose Luis Unamuno, Nicolas Unamuno, Jose
Ignacio Arrarte, Miguel Angel Izagirre eta Diego Garagorri abadea.

PPrroobbaalleekkuu  33,,  11AA
TTeell..  994433  1177  0055  4422

PPrroobbaa--LLeekkuu
Ileapaindegia - Estetika

Ez neukan honen berri,
baina Liburu eta Disko
Azokan kamisetak ikusi ditut
salgai. Egitasmo aproposa
iruditzen zait euskara
herrian zabaltzeko: zenbat
eta ekimen gehiago, hobe.
Ni Durangarra naiz eta han
ez da horrelakorik egiten;
aldiz, egun osoko 
irakurketak egiten dira.

Maiatzaren 28an “Ermuan Bagara” ekimena burutuko da Ermuan. 
Hamabi ordu eta erdiz, euskara nagusituko da gure kaleetan, 

eta adin guztietarako ekimenetan parte hartzeko aukera egongo da. 

Badakizu zer den “Ermuan Bargara”?
Euskararen erabilera sustatzeko ekimen aproposa dela uste duzu?

Parte hartuko duzu?

Esther García, 48 urte

Eibartarra naiz, baina
Ermuan egiten dut lana,
eta ez neukan horren berri.
Ekimen polita iruditzen
zait, baina ez dakit 
eraginkorra izango den.
Umeei asko kostatzen zaie
eskolatik kanpo euskaraz
egitea, eta kaleko ekimen
batean hori sustatzea oso
zaila iruditzen zait.

Silvia González, 43 urte

Egia esan, logoa hainbat
lekutan ikusita neukan,
baina ez nekien zer zen.
Ideia ona iruditzen zait,
baina euskara sustatzeko
modurik onena da 
dakigunok erabiltzea.
Antzerako ekitaldiak 
ezagutzen ditut eta parte
hartu izan dut. Maiatzaren
28an ere arratsaldean 
hurbilduko naiz seguruenik.

Aitor Landarroitajauregi, 24 ute

Ez dakit zer den, orain arte
ez dut ezer entzun.
Eibartarra naiz, baina 
askotan egoten naiz
Ermuan, eta ez neukan
horren berri. Nik euskara
ulertzen dut, baina ez dut
hitz egiten, beraz, ez dut
horrelako ekintzetan parte
hartzen. Hala ere, iruditzen
zait egokia izan daitekeela
euskara sustatzeko.

Iñigo García, 39 urte

Tasio eta Sabino

- Guk ez dugu hutsik

egingo. Eta zuk?

PRO

- ARRAINDEGIA
- ITSASKIAK
- ARRAIN FRESKOAK ETA

IZOZTUAK

Zubiaurre, 21 baxua
Tfnoa. 17 16 96 (despatxua)

"       17 24 33 (etxea)
Merkatu Plaza, Tfnoa. 17 41 59

ERMUA

EESSKKAAIINNTTZZAA  BBEERREEZZIIAA  
OOSSTTIIRRAALLEERROO

TXINDURRI
TALDEA
Tokian
tokiko

- Akordeoia
- Biolina
- Biolontxeloa
- Bonbardinoa
- Flauta
- Kantua
- Gitarra
- Gitarra elektrikoa
- Gitarra baxua
- Lengoaia musikala

- Klarinetea
- Panderoa
- Perkusioa
- Pianoa
- Saxofoia
- Trikitrixa
- Tronboia
- Tronpeta
- Txistua

Tel. 943 17 12 98 / 943 17 18 00 • albokamusikaeskola@hotmail.com

MUSIKA
ESKOLA

MUSIKA
Hilak 3: 
Kontzertua: Lina
Charif (musika bere-
berra). 22:00etan.
Antzokian.

Hilak 4: 
Kontzertua:
Cadizeko txirigota
solidarioa.
22:00etan.
Antzokian.

Hilaren 13tik 16ra: 
Kontzertuak: Alboka
Musika Eskolako 
ikasleak. 19:30ean.
Lobiano
Kulturgunean.

Hilak 17: 
Kontzertua: Alboka
Musika Eskolako 
ikasleak (Alboka
eguna). 22:00etan.
Antzokian. 

DANTZA
Hilak 11: 
Txindurri eguna:
Euskal dantzak, erro-
meria eta larraindan-
tza. Plazan. 
19:00etatik aurrera. 

Hilak 12: 
Txindurri eguna:
Euskal dantzak, baz-
karia eta erromeria.
12:30etatik aurrera. 

ERAKUSKETAK
Hilaren  6tik 19ra: 
Margoa: Mugartea 
taldearen lanak. 

Hilaren 20tik 3ra: 
Margoa: Udal
margo eskolako ikas-
leen lanak. 
Lobiano
Kulturgunean.
18:00etatik
20:00etara. 

UMEENTZAKO
EKITALDIAK
Hilaren 10ean eta
17an: 
Haurrentzako jola-
sak: Barixakuetan.
17:30ean. Plazan. 

BESTELAKOAK
Hilak 4: 
Kulturarteko jaialdia:
hainbat ekitaldi.
11:00etatik aurrera.
Plazan.

Hilak 11: 
Marcan Huella jaial-
dia: hainbat ekitaldi.
19:00etan.
Antzokian. 

Hilaren 13tik 19ra: 
Gastronomiari buruz-
ko jardunaldiak.. 

Hilak 18: 
Gau irekia. 

Hilak 19: 
Haize zabaleko
margo lehiaketa
herriko kaleetatik.
9:00etatik aurrera. 

Hilak 23: 
San Juan Sua: 
hainbat ekitaldi.
22:00etan. Plazan. 

Hilak 26: 
El Rozioko erromeria:
hainbat ekitaldi.
Betiondoko 
aparkalekuan.
11:00etatik aurrera. 

Hilaren 27tik 3ra: 
San Pelaio auzoko
jaiak: hainbat ekital-
di. San Pelaio pla-
zan. 

Patxi López






